Preaseisiúint: 
Glac páirt i Laethanta Sonraí Oscailte an Aontais 2021 agus cabhraigh chun ár dtodhchaí dhigiteach a mhúnlú

Bí páirteach sa chéad eagrán de Laethanta Sonraí Oscailte an Aontais 2021 ón 23 go dtí an 25 Samhain 2021. Is mol eolais a bheidh san imeacht uathúil seo agus cuirfidh sé na buntáistí a bhaineann le sonraí oscailte in iúl d’earnáil phoiblí an Aontais agus do na daoine agus do na gnólachtaí atá mar chuid di. Faigh spreagadh agus foghlaim faoi na treochtaí is déanaí agus na réitigh is nuálaí!

Is ar líne amháin a bheidh an t-imeacht agus is leis an gcomhdháil faoi shonraí oscailte agus léirshamhlú sonraí, EU DataViz 2021, a thosóidh sé an 23 agus an 24 Samhain. Cuirfear clabhsúr ar an imeacht an 25 Samhain le babhta deiridh EU Datathon, an comórtas bliantúil sonraí oscailte.

Glac páirt i Laethanta Sonraí Oscailte an Aontais 2021 agus cabhraigh chun ár dtodhchaí dhigiteach a mhúnlú le sonraí oscailte! 

Labhair ag EU DataViz 2021
Táimid ag lorg cainteoirí chun cur le clár fíorábhartha na comhdhála. An saineolaí thú ar shonraí oscailte agus/nó ar léirshamhlú sonraí? Na smaointe, na tionscadail rathúla agus na dea-chleachtais atá agat is féidir iad a chur i ngníomh in earnáil phoiblí an Aontais, molaimid duit iad a roinnt le daoine.

Cuirfear fáilte roimh mholtaí ó gach cearn den domhan agus ó gach earnáil: an saol acadúil, eintitis phríobháideacha, iriseoirí, saoroibrithe léirshamhlaithe sonraí, institiúidí an Aontais, riaracháin phoiblí náisiúnta agus earnálacha eile. Tá tuilleadh eolais le fáil ar shuíomh gréasáin EU DataViz.

Is féidir leat do mholadh maidir le páirt a ghlacadh sa chomhdháil a sheoladh isteach anseo faoin 21 Bealtaine 2021.


Téigh san iomaíocht in EU Datathon 2021
Má tá smaoineamh agat faoi fheidhmchlár atá bunaithe ar shonraí oscailte, cuir isteach é agus téigh san iomaíocht le haghaidh do sciar féin den duaischiste EUR 99 000. Léirigh luach na sonraí oscailte agus tabhair aghaidh ar dhúshlán a bhaineann le tosaíochtaí an Choimisiúin Eorpaigh. 

Cuirfear fáilte roimh smaointe ó dhíograiseoirí sonraí oscailte ó gach cearn den domhan. Tá tuilleadh eolais le fáil i rialacha an chomórtais agus chun páirt a ghlacadh ann, seol isteach do mholadh maidir le feidhmchlár faoin 21 Bealtaine 2021 anseo.


Lean muid chun tuilleadh eolais a fháil
Tá Laethanta Sonraí Oscailte an Aontais á n-eagrú ag Oifig Foilseachán an Aontais Eorpaigh le tacaíocht ó chlár ISA2. Tá tuilleadh eolais le fáil ar shuíomh gréasáin Laethanta Sonraí Oscailte an Aontais agus lean na nuashonruithe ar Twitter @EU_opendata.

